Տեղեկանք 

«Հայաստանի Հանրապետության կառավարության և Արգենտինյան Հանրապետության կառավարության միջև դիվանագիտական ներկայացուցչությունների, հյուպատոսական, վարչական և տեխնիկական անձնակազմի խնամքի տակ գտնվող ընտանիքի անդամների` վճարովի գործունեության ազատ իրականացման մասին» համաձայնագրի կնքման նպատակահարմարության վերաբերյալ

«Հայաստանի Հանրապետության կառավարության և Արգենտինյան Հանրապետության կառավարության միջև դիվանագիտական ներկայացուցչությունների, հյուպատոսական, վարչական և տեխնիկական անձնակազմի խնամքի տակ գտնվող ընտանիքի անդամների` վճարովի գործունեության ազատ իրականացման մասին» Համաձայնագրի կնքումը նպատակ ունի կանոնակարգել կողմերի պետությունների դիվանագիտական ներկայացուցչությունների և հյուպատոսական հիմնարկների անձնակազմի և միջազգային կազմակերպություններում  մշտական ներկայացուցչությունների անձնակազմի խնամքի տակ գտնվող ընտանիքի անդամների վճարովի գործունեության իրականացումը  մյուս կողմի պետության տարածքում: 
Համաձայնագրի նպատակն է կողմերի միջև իրավական պարտավորություն առաջացնող փաստաթղթի միջոցով ստեղծել այն իրավական հիմքը, որի շնորհիվ դիվանագիտական, հյուպատոսական, վարչական և տեխնիկական  ծառայողներին ուղեկցող անձինք` նրանց ընտանիքի անդամները, կստանան մյուս կողմի պետության տարածքում անխոչընդոտ աշխատանքային գործունեություն ծավալելու հնարավորություն: Համաձայնագիրը կոչված է ապահովելու այդ իրավունքը, ինչպես նաև կարգավորելու դրա ծագման, իրականացման և դադարեցման մեխանիզմները երկու պետություններում:
Հարկ է նշել, որ Հայաստանի Հանրապետությունը տվյալ ոլորտում համաձայնություններ ունի Կանադայի և Ամերիկայի Միացյալ Նահանգների հետ, իսկ Շվեյցարիայի հետ կնքել է «Դիվանագիտական ներկայացուցչությունների, հյուպատոսական հիմնարկների և միջազգային կազմակերպություններում մշտական ներկայացուցչությունների աշխատողների ընտանիքների անդամներին փոխադարձաբար աշխատանքի իրավունքի տրամադրման մասին» համաձայնագիրը, որն ուժի մեջ է մտել 2012թ. նոյեմբերի 1-ին:  
Ելնելով վերոգրյալից` ՀՀ արտաքին գործերի նախարարությունը նպատակահարմար է գտնում նշված Համաձայնագրի կնքումը:
